
Xarici siyasətin 
möhtəşəm təntənəsi 
Azərbaycan on il bundan əvvəl BMT Təhlükəsizlik 

Şurasının qeyri-daimi üzvü seçilmişdir

Siyasətlə az-çox maraqlananlar 
yaxşı xatırlayırlar ki, həmin səsvermə 
gərgin keçmiş və 17 raunddan ibarət 
olmuşdur. Nəhayət, rəqibləri Ma-
carıstan və Sloveniyanı üstələyən 
ölkəmiz 155 səs toplayaraq, növbəti 
iki il ərzində Təhlükəsizlik Şurasında 
qeyri-daimi üzvlük hüququ qazanmış-
dır. Özü də digər namizədlərdən fərqli 
olaraq, Azərbaycan BMT Təhlükəsizlik 
Şurasının qeyri-daimi üzvlüyünə öz 
namizədliyini ilk dəfə irəli sürmüşdü. 
Azərbaycanın bu mötəbər quruma 
üzvlüyü 2012-ci ilin yanvar ayından 
başlanmışdır.

Yenicə dövlət müstəqilliyini bərpa 
etmiş ölkəmizin dünyada get-gedə artan 
nüfuzu sayəsində Azərbaycanın səsinin 
ən mötəbər beynəlxalq tribunalardan 
gəlməsi, dövlət bayrağımızın ən ali 
qurumların ünvanı olan möhtəşəm sa-
rayların qarşısında dalğalanması xarici 
siyasətimizin böyük uğuru sayılır. Təməli 
ulu öndər Heydər Əliyev tərəfindən 
qoyulmuş dövlət idarəetmə sistemi yeni 
əsrin əvvəllərindən Prezident İlham 
Əliyevin doğru-dürüst diplomatiyası 
sayəsində özünün ən təkmil səviyyəsinə 
çatmış, Azərbaycan regionda reallıq-
ları diktə edən dövlət olmuşdur. Elə bu 
uğurların nəticəsidir ki, ölkəmiz 30 ilə 
qədər müddətdə ədalətli həllini tapa 
bilməyən Qarabağ münaqişəsini öz 
gücünə həll edə bilmiş və bununla da 
BMT Təhlükəsizlik Şurasının havadan 
asılı qalmış dörd qətnaməsinin icrasına 
nail olmuşdur. Döyüş meydanlarında 
göstərdiyi qəhrəmanlıqla əzəli torpaqları-
mızı işğaldan azad edən rəşadətli Silahlı 
Qüvvələrimiz “DQR” adlı qondarma 
qurum yaratmış erməni separatizmini 
məhv edə, “böyük Ermənistan” xülyasını 
biryolluq heçə çıxara bilmişdir. Özü də 
dövlət başçımız bu zaman elə məharətli 
siyasi-diplomatik gedişlər etmiş, dünya 
ictimaiyyətinin ermənilərin guya haq-
lı olmasına dair yanlış təsəvvürlərini 
əsaslı şəkildə elə dəyişdirmişdir ki, 
Azərbaycanın haqq savaşına qarşı heç 
bir hegemon dövlət, heç bir beynəlxalq 
təşkilat etiraz edə bilməmişdir. 

Birləşmiş Millətlər Təşkilatının 
Təhlükəsizlik Şurası daimi fəaliyyət 

göstərən ali orqandır. BMT-nin 
Nizamnaməsinə görə, beynəlxalq sülhün 
və təhlükəsizliyin qorunmasında əsas 
məsuliyyət daşıyır. Şuranın 15 üzvü var: 
bunlar 5 daimi (Çin, Fransa, Rusiya, Bö-
yük Britaniya və ABŞ) və 2 il müddətinə 
seçilən 10 qeyri-daimi üzvdür. Şuranın 
hər bir üzvü bir səsə malikdir. Prosedur 
məsələlərinə dair qərarlar Şuranın 9 
üzvü səs verdikdə qəbul olunmuş sayılır. 
Azərbaycanın orada təmsil olunması 
həm dünya düzənində söz sahibi olma-
ğımız, beynəlxalq idarəetmədə yaxından 
iştirakımız, həm də özümüzün ən önəmli 
problemimiz olan Qarabağ münaqişəsi 
barədə əsl həqiqətlərin dünyaya çatdırıl-
ması baxımından çox faydalı olmuşdur. 
Azərbaycan bu təşkilatda sadiq olduğu 
ideallara, sülhə, təhlükəsizliyə, de-
mokratiyaya, ədalətə xidmət nümunəsi 
göstərmişdir.

Prezident İlham Əliyev müstəqil 
Azərbaycanın BMT Təhlükəsizlik 
Şurasına üzv seçilməsi münasibətilə 
yaydığı bəyanatda bütün bu amilləri 
hərtərəfli nəzərə çatdırmışdır: “Dün-
yada dostlarımız kifayət qədər çoxdur. 
Əgər əvvəlki dövrlərdə belə bəyanatlar 
konkret nəticələrlə təsdiqlənmirdisə, bu 
səsvermə verilən bütün bu bəyanatların 
əyani sübutudur. Dünya miqyasında 155 
ölkə Azərbaycana inanır, Azərbaycana 
hörmət edir, Azərbaycana rəğbətlə 
yanaşır və Azərbaycanı dəstəkləyir. Bu 
qələbə Azərbaycan xalqının qələbəsidir. 
Bu qələbə Azərbaycan dövlətinin 
qələbəsidir, siyasətimizin təntənəsidir. 
Bu böyük qələbə münasibətilə mən 
öz sevincimi Azərbaycan vətəndaşları 
ilə bölüşmək istəyirəm. Bir daha bü-
tün Azərbaycan xalqını əmin etmək 
istəyirəm ki, bundan sonra da ölkəmiz 
uğurla inkişaf edəcək, bundan sonra da 
qələbələrimizin sayı çox olacaqdır”. 

Azərbaycan bu mötəbər beynəlxalq 
qurumda layiqli iştirakı ilə bir daha özünü 
etibarlı tərəfdaş, dost ölkə kimi təsdiq 
etmişdir ki, bu da dövlətimizin siyasətinin 
təntənəsi sayılmalıdır. 2012-ci il mayın 
4-də Nyu-Yorkda Azərbaycanın BMT-yə 
üzv qəbul olunmasının 20-ci ildönü-
mü münasibətilə cənab İlham Əliyevin 
adından rəsmi qəbul təşkil edilmişdir. 

Ölkəmizin BMT TŞ-yə sədrliyə başla-
masının ardınca baş tutan bu mərasim 
bir daha Azərbaycanın dünya birliyində 
tutduğu mövqeyin möhkəm təməllər 
üzərində qurulduğunu göstərmiş, 
həmçinin bütün beynəlxalq təşkilatlarla, 
o cümlədən BMT ilə səmərəli 
əməkdaşlıq edən ölkəmizin beynəlxalq 
aləmdə qazandığı etimadın və dəstəyin 
nümayişinə çevrilmişdir. Cənab İlham 
Əliyev mərasimdə parlaq çıxış etmiş 
və çoxmillətli, çoxkonfessiyalı ölkə olan 
Azərbaycanda köklü islahatlar keçirildi-
yini, burada bütün dinlərin və xalqların 
uğurla qovuşduğunu, bütün ölkələrlə 
tərəfdaşlıq ruhunun güclənməsi əzminin 
konkret addımlarda ifadə olunduğunu 
vurğulamışdır. Azərbaycan Prezidenti, 
eyni zamanda, Ermənistanın ölkəmizə 
təcavüzünü diqqətə çatdırmış, işğal-
çıların ərazilərimizdən qeyd-şərtsiz və 
dərhal çıxarılması barədə BMT TŞ-in 4 
qətnaməsinin kağız üzərində qaldığına 
təəssüf etdiyini bildirmişdir. 

Azərbaycan BMT Təhlükəsizlik Şu-
rasının iclasında qeyri-daimi üzv kimi ilk 
dəfə 4 yanvar 2012-ci ildən iştirak etmiş, 
mayın 1-dən etibarən isə BMT TŞ-yə 
sədrlik etmişdir. Azərbaycan sədrlik 
estafetini ABŞ-dan almış və bir ay sonra 
— iyunun 1-də isə sədrliyi Çinə ötür-
müşdür. Azərbaycanın sədrliyi dövründə 
BMT Təhlükəsizlik Şurası 13 açıq, 16 
qapalı iclas keçirmişdir. Bu müddət 
ərzində BMT TŞ-nin 2-si Sudandakı 
vəziyyətə, 1-i isə Qvineya-Bisaudakı 
hərbi çevrilişə dair olmaqla 3 qətnaməsi, 
habelə mətbuat üçün 7 bəyanatı qəbul 
edilmişdir.

Xatırladaq ki, ölkələr BMT 
Təhlükəsizlik Şurasının qeyri-daimi 
üzvlüyünə müəyyən iri regional qruplar 
arasında kvota ilə seçilir. Bu statusu 
əldə etmək istəyən ölkənin beynəlxalq 
münasibətlər sistemində həmin qrupun 
daxilində kifayət qədər böyük nüfuza 
malik olması mühüm amildir. Bu mənada 
Azərbaycanın Təhlükəsizlik Şurasında 
təmsil olunması ölkəmizin beynəlxalq 
statusunu artırmaqla yanaşı, diplomatik 
sahədə də ona yeni imkanlar yaratmış-
dır. Bu ali şuranın üzvü kimi, Azərbaycan 
müstəqillik tarixində ilk dəfə beynəlxalq 
gündəlikdə duran ən aktual məsələlər 
üzrə müxtəlif səviyyələrdə müzakirələrin 
və qərarların qəbul edilməsinin bilavasitə 
iştirakçısı olmuş və şurada üzvlüyün ya-
ratdığı imkanlardan tam istifadə edərək, 
bir sıra vacib mövzularda öz prinsipial 
mövqeyini ortaya qoymuşdur. 

Azərbaycan Təhlükəsizlik Şurasın-
da iki dəfə – 2012-ci ilin may ayında 
və 2013-cü ilin oktyabr ayında sədrlik 
vəzifəsini həyata keçirmiş və bir sıra 
əhəmiyyətli mövzular üzrə müzakirələr 
və yüksək səviyyəli tədbirlər təşkil 
etmişdir. Prezident İlham Əliyevin 
ilk sədrlik iclasında BMT-nin keçmiş 

Baş katibi Pan Ki-Munun iştirakı ilə 
"Terror aktlarının beynəlxalq sülh və 
təhlükəsizliyə törətdiyi təhdidlər: Ter-
rorçuluqla mübarizə üzrə öhdəliklərin 
yerinə yetirilməsində beynəlxalq 
əməkdaşlığın gücləndirilməsi" mövzu-
sunda Təhlükəsizlik Şurasının yüksək 
səviyyəli iclası keçirilmiş və yekun 
sənəd kimi Təhlükəsizlik Şurası sədrinin 
bəyanatı qəbul olunmuşdu. Bəyanatda 
terrorçuluğun bütün forma və təzahürləri 
pislənilmiş və terrorçuluğa qarşı bütün 
vasitələrlə mübarizənin vacibliyi bildiril-
mişdi. 

Bundan əlavə, dövlətlərin ərazi bü-
tövlüyü və ya siyasi müstəqilliyinə qarşı 
güc tətbiq etməmək prinsipi vurğulan-
mış, habelə terrorçuluğun qarşısının 
alınması və onunla mübarizədə dinlər 
və mədəniyyətlər arasında hörmət və 
dialoqun təşviq olunması, beynəlxalq 
əməkdaşlığın genişləndirilməsinin 
əhəmiyyəti qeyd edilmişdir. Hesabatda 
daha sonra vurğulanırdı ki, iki il ərzində 
Azərbaycan BMT üzvü olan dövlətləri, 
BMT Katibliyi və qeyri-hökumət 
təşkilatları və araşdırma mərkəzləri ilə 
sıx əməkdaşlıq münasibətlərini daha 
da inkişaf etdirmiş, üzvlüyü müddətində 
ölkəmizin yüksək fəaliyyəti, eləcə də, 
hər zaman ədalət və beynəlxalq hüquqa 
əsaslanan prinsipial mövqedən çıxış 
etməsi onlar tərəfindən dəfələrlə təqdir 
edilmişdi. 

Siyasi şərhçilərin sözlərinə görə, 
Təhlükəsizlik Şurasında fəaliyyəti və 
qazanılmış təcrübə Azərbaycanın 
beynəlxalq mövqelərinin gücləndirilməsi 
və milli maraqlarının təmin olunmasına 
xidmət etmişdir. Belə ki, Təhlükəsizlik 
Şurasında üzvlüyü dövründə dövlətimiz 

milli maraqlarının qlobal səviyyədə irəli 
aparılması istiqamətində fəal səylər 
göstərmiş, Ermənistanın Azərbaycana 
qarşı təcavüzünün müxtəlif aspektləri 
TŞ-nin müvafiq iclaslarında ardıcıl 
şəkildə diqqətə çatdırılmışdır. Bununla 
yanaşı, dövlətlərin suverenliyi, ərazi 
bütövlüyü və beynəlxalq səviyyədə 
tanınmış sərhədlərinin toxunulmaz-
lığı prinsiplərinə hörmət, həmçinin 
münaqişələr zamanı müharibə və 
insanlığa qarşı cinayətlər törətmiş 
şəxslərin məsuliyyətə cəlb edilməsinin 
vacibliyi ardıcıl olaraq qaldırılmış və 
müvafiq müddəalar Şuranın qəbul etdiyi 
sənədlərdə əksini tapmışdır. 

Azərbaycanın uğurlarının miqya-
sını göstərən daha bir vacib amil isə 
budur ki, SSRİ-nin süqutundan sonra 
müstəqillik qazanmış 15 respublikadan 
yalnız Ukrayna 2000-ci ildə BMT  TŞ-yə 
qeyri-daimi üzv ola bilmişdi. TŞ-də 
SSRİ-nin varisi qismində daimi üzv olan 
Rusiya istisnadır. Hətta Türkiyə də BMT 
 TŞ-nin qeyri-daimi üzvü olmaq üçün 50 il 
gözləmiş və buna yalnız 2009-cu ildə nail 
olmuşdu. O dövrdə Türkiyənin Baş naziri 
olmuş Rəcəb Tayyib Ərdoğan  Prezident 
İlham Əliyev ilə görüşdə demişdi ki, 
Azərbaycanın bu uğuru ilə əlaqədar 
sevinci hədsizdir: “Azərbaycanla Türkiyə 
ayrılmaz qardaş və dost ölkələrdir. Biz 
Azərbaycanla əl-ələ, çiyin-çiynə regio-
numuzda sülh və çiçəklənmə uğrunda 
çalışacağıq". Rusiya XİN rəsmiləri, ABŞ 
Dövlət Departamentinin nümayəndələri 
və digər dövlətlərin təmsilçiləri də 
Azərbaycanın TŞ-ə üzvlüyünü müsbət 
qiymətləndirmişlər. 

... Bu yaxınlarda Prezident İlham 
Əliyev Qoşulmama Hərəkatının 60 

illiyinə həsr edilmiş yüksək səviyyəli 
toplantının rəsmi açılış hissəsinə sədrlik 
edərək videoformatda proqram xa-
rakterli çıxış etmişdir. Bildiyimiz kimi, 
Azərbaycan 2019-2022-ci illər üçün 
BMT Baş Assambleyasından sonra 
üzvlərinin sayına görə dünyada ikinci 
yerdə dayanan bu nəhəng beynəlxalq 
təşkilatın sədri seçilmişdir. 2019-cu il 
25-26 oktyabr tarixində QH dövlət və 
hökumət başçılarının Bakı şəhərində 
keçirilən Zirvə toplantısında Azərbaycan 
quruma sədrliyi öz üzərinə götürmüş 
və fəaliyyətini tarixi Banduq prinsipləri 
əsasında həyata keçirəcəyini bir daha 
bəyan etmişdir. Ölkəmizin missiyasını 
layiqincə yerinə yetirdiyinin nəticəsidir 
ki, qurumda sədrliyimiz daha bir il 
müddətinə – 2023-cü ilin sonunadək 
uzadılmışdır.

Bəli, Azərbaycan diplomatiyasının 
beynəlxalq arenada möhtəşəm uğuru 
olan TŞ üzvlüyü dünyada mövqelərimizin 
daha da möhkəmlənməsində müstəsna 
rol oynayır. Xarici siyasətimiz hazır-
da daha böyük uğurla davam etdiri-
lir və Azərbaycanın regional, qlobal 
müstəvilərdə maraqlarının yüksək 
səviyyədə qorunmasını təmin edir.

 Bir danılmaz həqiqət də budur ki, bu 
gün Prezident, müzəffər Ali Baş Koman-
dan İlham Əliyev ölkəmizin ərazi bütöv-
lüyünü və tarixi ədaləti bərpa etməlkə, 
beynəlxalq aləmdə haqq və ədalətin 
çarçısı olaraq qlobal lider statusuna 
yüksəlmişdir. Azərbaycan rəhbərinin ən 
qatı əleyhdarları belə bu həqiqəti etiraf 
edirlər. 

Əli NƏCƏFXANLI,  
“Xalq qəzeti”

Bildiyimiz kimi, 1992-ci ildə BMT Baş Məclisinin 46-cı sessiyasında 
Azərbaycanın bu mötəbər quruma üzv qəbul olunması haqqında 
qətnamə qəbul edilmiş və Nyu-Yorkda – BMT-nin iqamətgahı 
qarşısında təşkilatın üzvünün – Azərbaycanın Dövlət bayrağı 
qaldırılmışdır. Ötən dövrdə qurumla əməkdaşlıq Azərbaycanın dünya 
birliyinə sıx inteqrasiyasını və ölkəmizin beynəlxalq mövqeyini 
möhkəmləndirməklə yanaşı, həm də Ermənistanın təcavüzkar 
siyasətini ifşa etməyə geniş imkan yaratmışdır. On il əvvəl – 2011-ci il 
oktyabrın 24-də, müstəqilliyinin 20-ci ilində Azərbaycan Respublikası 
ilk dəfə BMT Təhlükəsizlik Şurasına qeyri-daimi üzv seçilmişdir. 

İnsan Vətənini, özünə aid olanı 
nə yıxar, nə də dağıdar. Əksinə, 
sevər, bəsləyər, əzizləyər... Axı 
torpaq Tanrının insana bəxş etdiyi 
nemətlərdən biridir. 44 gündə 
Azərbaycan xalqı sübut etdi ki, 
insan üçün ən ali nemət torpaq-
dır. Üzərində gəzmək sevdası ilə 
yanıb-tutuşduğun torpaq üçün 
gözünü qırpmadan şirin candan da 
keçirsən. Azərbaycan qadını illər 
ərzində oğlunu belə böyütdü. 

Bəli, sevda dedik. Söhbət 
Vətən və torpaq sevdasın-
dan gedir. Erməninin olmayan 
Vətənindən, ermənidə olmayan 
sevdadan… Əgər bir qarış torpaq 
belə ermənin olsa idi, olmayan 
soyqırımını illər ərzində əllərində 
bayraq etdikləri kimi, o torpaq-
ları da səhralığa çevirməzdilər. 
Ola bilər ki, ermənilər maliyyə 
və insan resursları baxımından 
qat-qat aşağı idilər, lakin, görü-
nür, bunlar hələ də Azərbaycan 
Qələbəsinin əsas amilləri deyildi. 
Ermənistanda fərarilik baş alıb 
gedirdi, amma bizim mərd oğulları-
mız cəbhə bölgəsinə yola düşmək 
üçün növbələrə düzülmüşdülər... 
Azərbaycan gəncləri o qədər 
böyük Vətən sevdası ilə döyüş 
meydanına yollanırdılar ki, heç 
ehtiyac da olmadı ki, ölkədə tam 
səfərbərlik elan edilsin. Ən önəmli 
məsələ azərbaycanlıların mənəvi 
cəhətdən torpaq sevdasıdırsa, 
konkret olaraq, ölkəmizdə vahid 
dövlət idarəçiliyi strukturunun 
olması idi. Bunun da tək bir səbəbi 
var. Ermənistan illər ərzində məlum 
ağalarının, məchul ata-analarının, 
kiçik qardaş olaraq böyük, amma 

onlardan daha həyasız bacılarının 
ağzından nə cür avazın çıxmasını 
gözləyib, havadarlarının nəfəsi bir 
balaca üzərlərində kənarlaşanda 
ağlı başında bir dövlət adamı 
ortaya çıxmadı.. Azərbaycan xalqı 
isə tariximizin ən parlaq şəxsiyyəti 
olan ümummilli lider Heydər Əliyevi 
və onun siyasi xəttini mükəmməl 
şəkildə reallaşdıran Prezident, 
Ali Baş Komandan İlham Əliyevi 
yetişdirdi.

Məhz ulu öndər Heydər 
Əliyev tərəfindən qurulan vahid 
dövlət idarəçiliyi sistemi 18 il 
ərzində  Prezident İlham Əliyev 
tərəfindən daha da təkmilləşdirildi. 
Heç şübhəsiz, vahid dövlət 
idarəçiliyi dediyimiz zaman 
bunun bünövrəsində duran xalq 
dəstəyidir. Hər bir dövlət adamı 
dövlətinə illərlə xidmət edə bilər, 
lakin xalqına həlledici və taleyük-
lü zamanda lazım olmaq, bunun 
müqabilində sinəsini, sözün həqiqi 
və məcazi mənasında, güllə 
önünə, təhdid və təzyiq hədəfinə 
açmaq üçün də təkcə sonradan 
əldə olunan savad və dərin bilik 
deyil, təbiətin və Yaradanın sənə 
bəxş etdiyi şəxsi keyfiyyətlər də 
olmalıdır. 

Möhtərəm Prezidentimiz bütün 
bu keyfiyyətlərə malik dövlət 
idarəçisidir. Məhz bu səbəbdən 
də xalq onu illər ərzində sorğu-
sualsız, qeyd-şərtsiz dəstəklədi... 
Mürəkkəb coğrafi şəraitdə –yəni, 

kəsişən siyasi maraqların tən 
ortasında yerləşən Azərbaycan 
kimi bir dövləti idarə etmək, 44 
gün ərzində “Mən xalqımdan 
heç nəyi gizlətmirəm, bizə qarşı 
böyük təzyiqlər var”– deyərək ölkə 
başçımızın özünün də xalqa hər 
müraciətində çatdırdığı kimi. O, 
təzyiqlərə sinə gərdi. Bu duruş 
mərd duruş idi. Yalanın, haqsızlı-
ğın, ədalətsizliyin gözünün içinə 
dik baxmaq, doğrunun, haqqın 
yanında məğrur dayanmaq kimi. 
Bəli, Prezident, Ali Baş Komandan 
İlham Əliyev bir tərəfdən xalqının 
ümidlərini doğruldur, digər tərəfdən 
elə özünün də ifadə etdiyi kimi, 
hər bir sadə vətəndaşın ürəyində 
arzuları var idi. Məhz oğul kimi ata 

vəsiyyətini yerinə yetirmək. Bu gün 
biz məhz bu faktorlara görə fəxr və 
qürurla deyirik ki, indi ümummilli 
lider Heydər Əliyevin də, bütün 
şəhidlərimizin də ruhu şaddır. 

Hələ SSRİ dövründə müxtəlif 
səviyyələrdə və fərqli yollarla 
Azərbaycanı siyasi səhnədən 
sıxışdırıb çıxarmağa, xalqımızı 
əzməyə cəhdlər göstərilsə də, 
ümummilli lider Heydər Əliyev heç 
zaman bu ədalətsizliklə barışma-
dı... 1993-cü ildə xalqın təkidli 
çağırışları ilə yenidən hakimiyyətə 
gəldiyi zaman real mənzərəni 
aydın görən dahi şəxsiyyət, ilk 
olaraq, iqtisadiyyatımızı qaldır-
mağa istiqamətlənmiş “Əsrin 
müqaviləsi”ni reallaşdırdı. Elə bu 
notlar üzərində qurulan siyasi xətti 

əsas götürən cənab Prezident 
İlham Əliyev hər şeydən öncə, 
iqtisadi baxımdan güclü olma-
ğın əhəmiyyətini vurğulayırdı. 
Azərbaycan tam döyüş qabiliyyətli 
bir ordu yaratdı. Bu baxımdan da 
qəhrəman əsgər və zabitlərimiz 
Vətən müharibəsi zamanı hərbi 
əməliyyatlar aparmaq motivləri 
baxımından heç bir halda erməni 
əsgərlərinə nəfəs almağa belə 
aman vermədilər.

Azərbaycan xalqı da 44 günlük 
Vətən savaşında yenidən Günəş 
kimi parladı. Qanı torpağa qarışan 
hər bir mərd oğlumuzun dünyaya 
gələn yeni körpəsinin səsi, nəfəsi 
bu Vətən torpağına qarışdıqca, 
bu torpaqlar üstündə qürurla 
gəzməyimiz üçün stimul verdi… 

Məhz o şəhidlərin sayəsində biz 
artıq bundan sonra torpaqlarımızın 
işğal tarixini yox, azad olunma-
sını qeyd edəcəyik. Bu tarixlərin 
hər biri qalib Azərbaycan xalqı-
nın tarixində, indiki və gələcək 
nəsillərin yaddaşında əbədi 
qalacaq. 

Müzəffər Ali Baş Komandan 
 İlham Əliyevin də haqlı olaraq bö-
yük bir qürurla qeyd etdiyi kimi, Şu-
şanın işğaldan azad edilməsi böyük 
qəhrəmanlıq, peşəkarlıq, milli ruh 
tələb edirdi. Azərbaycan hərbçiləri 
bütün bu ülvi xüsusiyyətləri nü-
mayiş etdirdi. Bütün çətinliklərə 
baxmayaraq, “alınmaz qala” hesab 
edilən Şuşa alındı. Qəhrəman 
Azərbaycan övladları mükəmməl 
hərbi əməliyyat keçirərək cəsarət, 
rəşadət, qəhrəmanlıq, güc, milli 
ruh nümayiş etdirdilər. Qəhrəman 
hərbçilərimiz Vətən sevgisi ilə 
Şuşanı işğalçılardan azad etdilər 
və uzun fasilədən sonra noyabrın 
8-də Şuşada Azərbaycan bayrağı-
nı qaldırdılar. O gənclər ki, hər bir 
şəhərin, kəndin, bir qarış torpağın 
alınmasını özü üçün dünya boyda 
xoşbəxtlik sayırdı…

Vaxtilə Bakıda möhtəşəm 
Dövlət Bayrağı Meydanının açılı-
şındakı çıxışında Prezident İlham 
Əliyev demişdir: “Gün gələcək və 
Azərbaycan bayrağı işğal edilmiş 
torpaqlarda, o cümlədən Şuşada 
qaldırılacaqdır”. Sözünün imzası 
qədər dəyərli olan Prezident İlham 
Əliyev bu vədinə də əməl edərək 
öz xalqının ümidlərin doğrultdu, 
qürurlu və məğrur Azərbaycan 
xalqının sevgisini əbədi olaraq 
qazandı. İndi bütün dünya bizi 
qürurlu, məğrur, məğlubedilməz 
xalq kimi tanıyır. Döyüş meydanın-

da Ali Baş Komandan, diplomatiya 
masasında mahir və məharətli 
diplomat olan İlham Əliyevin timsa-
lında bu sübut olundu. Ümumilikdə 
isə Azərbaycanın timsalında bunu 
dünya birliyi gördü.

Gənclərimizin məhz 
vətənpərvərlik ruhunda tərbiyə 
alması, düşmənə nifrət hissi bizi 
Qələbəyə apardı və Azərbaycan ta-
rixi ədaləti bərpa etdi. Qələbəmizin 
rəmzi təsadüfən “dəmir yumruq” 
seçilməyib. Gənc nəsil, yaşlı, 
təcrübəli insanlar, xalqımız, bütün 
etnik qrupların nümayəndələri, 
bütün dinlərin nümayəndələri bir 
yumruq kimi birləşdilər. Bu yum-
ruq, həm gücdür, həm də birlik. 
Bu birlik, güc bundan sonra daha 
da güclü olacaq. Birliyi olan, 
iradəli, heç nəyə baxmayan, heç 
kimdən çəkinməyən, milli maraqları 
müdafiə edən liderə malik olan 
ölkələr qələbə qazanırlar. 

Bu gün Azərbaycan qalib xalq 
olaraq yenə Ermənistana sülh 
təklif edir. Məğlub ölkənin ayrı 
seçimi, yenidən müharibə etməyə 
də taqəti qalmayıb. Ermənistan 
gec-tez düz yolu tutmağa məcbur 
olacaq. Azərbaycanın beynəlxalq 
hüquq normalarına istinad-
la özünümüdafiə hüququndan 
istifadə edərək Qarabağı işğaldan 
azad etməsi nəticəsində yaranan 
yeni geosiyasi reallıqla hər kəs 
barışmalıdır. Bölgədəki erməni 
təəssübkeşliyi çəkən məqsədli 
qruplaşmalar əllərində kifayət 
qədər təzyiq vasitəsi olduğu 
halda, ermənin başını tumarlamaq 
adətlərindən əl çəkməlidirlər. 

Şəbnəm HƏSƏNOVA, 
politoloq

Vətən sevdalı qırx dörd gün
Azərbaycan xalqı Vətən müharibəsinin başlama-

sının ilk ildönümünü yaşayır. Qarabağ uğrunda 44 
gün davam edən haqq savaşımız Azərbaycanın qeyd-
şərtsiz qələbəsi ilə başa çatdı. Bu qələbənin arxasında 
isə bir neçə faktor durur. Əvvəla, Azərbaycan maliyyə 
və insan resursları baxımından Ermənistan üzərində 
çox əhəmiyyətli bir üstünlüyə malik idi. Belə ki, 
erməni rəsmi şəxslərinə istinadən desək, illər ərzində 
ermənilər eyforiyaya qapılaraq məğlubedilməz erməni 
ordusu xülyalarına özlərini inandırıblar və işləri-gücləri 
dövlət büdcəsini talamaq olub. Bu, məsələnin bir 
tərəfidir. Digər səbəb torpaq sevdası, Vətən qübarı-
dır. Ermənidə bu, yox idi, axı olsaydı, illər ərzində daş 
üstünə bir daş qoyardılar. 

